
Schulausflug an Kriege

Wie mier noch ei de Schule gingn, wor émmr s grisste Drlabnis dr Schulausflug. Mei orschtr
Schulausflug wor ei dr dréttn Klasse Volksschule. Dar Ausflug fiehrte uns ofs Riesnfassl bei
Herrmannsthal. Dou wor ne vill drbeine. Mr musstn wie &mmr ém achte ei dr Schule sein
mit Proviant fr n ganzn Tag. Dann zugn drei Klassn - de drotte, de vierte und de fomfte
Klasse - vu dr Schule weg, die klennstn Kréppe vorne mit Gesang. S ging orscht dorchs
Niedrdorf, dorch n Fort, wu s Fortfldssl n Gablinzer vun Reichnbarger Bezdrke trennt, bés of
Hermannsthol. Dort fing dr Ufstieg o. lebr Ufstieg kon mr streitn, denn su geliche barguf wor
dos jo ne. Ei Hermannsthol ging s links n ,Barg“ nuff bos of de Saskaler Strousse und vu
dorte gingn glei a poor Waigl orscht iebr Wiesn und dann dorch n Pusch bds zun
Riesnfassl. S Jaberlicher Riesnfassl hot r bestémmt fost olle gekannt. S wor bés vu Wien vu
dr Waltausstellung gekouft und an Juhre 1899 ei Tejln of n Jabscher Barg gebrocht wurn,
und dorte hon se s wieder zom- und ufgebaut. Leider 6sses Riesnfassl und ou de renovierte
Gostwortschoft vur a poor Juhrn obgebrannt, wie salt s Jaschknhaus ou. Se hons
mrscheints wiedr ufgebaut, obr ganz modern. Os besunderes Drlabnis of unsn
Schulausfluge kon ich mich ock besénn, doss ich mr a poor neue Strémpe zerréssn hotte
ban Karassellfohrn, dos hejt ban Runderhoppn. Of de Rotschbohne ho ich mich ne orscht
getraut, weil sich etliche schun de Orme vrbrannt hottn. Hejmzus offs Radl ging s dann iebr
Jaberlich. De Farschn worn obgeschundn, de Strompe worn azwej, de poor Kreuzer worn
weg, miede worn mr wie a Schwein, wenn s vu dr Johd hejmkédmmt - obr schiene worsch
doch.

N letztn Schulausflug ho ich 1944 mitgemacht. Ich ging salt ei de de Obschlussklasse vu dr
Borgerschule. Dou wolltn mir zwantsch Madl en geherichn Schulausflug machn, of zwej
Tage nouch Bautzen. Weil obr de Kriegslouge schun a bdssl kritisch wor, wor ei grissern
Stadtn olles vuler Soldotn und kejne lebrnachtungsmeglichkejt, und dou krichtn mr kejne
zwej Tage bewdllicht. Alsdann hon mr dos ei enn Tage gemacht. Mit n orschtn Zuge fuhrn
mr vu Reichnbarg iebr Zittau, Gorlitz und dann rieber of Bautzen. O vill Extras kon ich mich
nemieh besoénn, ock wie mr vur Kuckn schun rajcht miede worn und mr sich ehrlich uf de
Hejmfohrt frejtn, 6s wos possiert, dos word kejne vu uns ne vrgassn hon. Wie gesoht, s wor
1944, Ofang Juni, obr mr hottn bés of de Gefollnenmeldungn und Vermisstnbriefe - Gout sei
Dank - vun Kriege noch ne vill gespiert. Ei dr Nahe vun Bohnhoufe gingn of ejmoul de
Sirenen - ,Fliegeralarm!* Vur uns sprong ane ganze Prozessioun Sorbn ei ihrer Tracht, olle
suchtn ernewu Underschlupf ei da Hausern. Fr uns hiesses, ock geschwinde an
Luftschutzraum vun Bohnhoufe. Ane gude Stunde musstn mr dorte, zomgepfercht und mit
ne grode vill Kurasche, wortn bos se wiedr Entwarnung bloustn. Wu de Bombn gefolln worn,
vu dan mr de Ufschlage bos an Luftschutzkallr vun Bautzener Bohnhoufe gehort hon, weji3
ich gor ne.

Sehr spate ei dr Nacht sein mr ei Reichnbarg ogekumm und mit n letztn Zuge of Gablunz
gefohrn. Hottn mr ofn Hiewajge an Zuge lostich gesungn, wor uns etze of dr Hejmreise de
Lost zun Singn total vrgangn. Nouchdenklich und ouhne vill Reden wur dar letzte
Schulausflug beendet. Fr uns worsch grode noch amoul gutt gegangn. Mejnt dr ne ou?

